
ಅಥ ಶ್ರೀಲಕ್ಷ್ಮೀನಾರಾಯಣಸ್ತೋತ್ರಂ .

ಸತ್ಯವ್ರತಕ್ಷೇತ್ರಲಲಾಮಭೂತೋ ಬಾಹಾಸರಿತ್ತೀರವಿರಾಜಮಾನಃ .
ಮಖಿಪ್ರಕೃಷ್ಟೋಹ್ಯರಶಾಣಿಪಾಲೈ ನಾರಾಯಣೋಯತ ವಿಭಾತಿ ಲಕ್ಷ್ಮ್ಯಾ .. 1..

ಆತ್ರೇಯಗೋತ್ರಾಂಬುಧಿಪೂರ್ಣಚಂದ್ರೈಃ ಆಚಾರಶೀಲೈರಭಿತೋ ವರಿಷ್ಠೈಃ .
ಆಶಾಸ್ಯಮಾನಃ ಪರಭಕ್ತಿಯುಕ್ತೈಃ ನಾರಾಯಣೋ ಭಾತಿ ಸಹೈವ ಲಕ್ಷ್ಮ್ಯಾ .. 2..

ಶ್ರೀವೈಷ್ಣವಾಗ್ರೇಸರಮಾನನೀಯಾಃ ಆಚಾರ್ಯವರ್ಯಾ ಜಗತಿ ಪ್ರಸಿದ್ಧಾಃ .
ಸತ್ಸಂಪ್ರದಾಯಾವನಬದ್ಧದೀಕ್ಷಾಃ ತ್ವಯಾ ಪ್ರದಾತ್ತಾ ಜಗತಾಂ ವಿಭಾಂತಿ .. 3..

ಭಾಗ್ಯಂ ಜಗತ್ಯಾಮುಪವರ್ಣನೀಯಂ ತ್ವದೀಯಸೇವಾಫಲಮಾಮನಂತಿ .

ಅಸ್ತೋಕದಿವ್ಯಾಧ್ವರವೇದಿಭೋಗ್ಯೇ ಜಾನೇಽಗ್ರಹಾರೇ ತವ ಭಾಗ್ಯಮೇತತ್ .. 4..

ಇಷ್ಟಾರ್ಥಸಿದ್ಧ್ಯೈ ಭವತೋಪದಿಷ್ಟಮಿಷ್ಟ್ಯಾದಿಕಂ ಭೂರಿ ಕೃತಂ ಹಿಯತ್ರ .
ಯಜ್ಞೋ ಹಿ ನಾರಾಯಣನಾಮರೂಪಃ ತ್ವಮತ್ರ ಭಾಸೀತಿ ವಿಭಾವಯೇ ತ್ವಾಂ .. 5..

ಆತ್ರೇಯಗೋತ್ರೈಕಜನಿಪ್ರಕೃಷ್ಟಾಃ ದ್ವಿಜಾ ದ್ವಿಜತ್ವಂ ಪ್ರತಿಪದ್ಯಮಾನಾಃ .
ಭೂಯಸ್ತರಾಂ ವಿಷ್ಣುಪದೇ ಚರಂತಃ ವಿಭಾಂತಿ ತುಷ್ಟಸ್ತ್ವಮಿಹಾಸಿ ಭೂತ್ಯೈ .. 6..

ನಾರಾಯಣ ತ್ವಂ ರಮಯಾ ಸಮೇತಃ ಪ್ರಾಚೀಂ ದಿಶಂ ವೀಕ್ಷ್ಯ ಮುಹುಃ ಪ್ರಸನ್ನಃ .
ಕುತೋ ನ ಜಾನೇ ಪರಮಂ ರಹಸ್ಯಂಯೂಪೋಜ್ಜ್ವಲಂ ಸ್ತಂಭಮವೇಕ್ಷಸೇ ಕಿಂ ! ..

7..

ಯಜ್ಞಸ್ಯ ಸಾಕ್ಷೀ ಸ್ಥಿರ ಏವ ಲೋಕೇ ಯಜ್ಞಸ್ಥಲೀ ಚಾಪಿ ವಿಭಾತಿ ಸುಸ್ಥಾ .
ತತೋಽಭಿಜಾತಾವಸತೋಽಗ್ರಹಾರಃ ವಿಶ್ವಪ್ರಸಿದ್ಧೋಽಪ್ಯಧುನಾ ತ್ವಯೈವ .. 8..

ಕಾಂಚ್ಯುತ್ತರಾಚೋತ್ತಮತಾಂ ಪ್ರಣೀತಾ ಯಜ್ಞೈರ್ಹಿ ಸಜ್ಜೈಃ ಕಿಲಯಾಯಜೂಕೈಃ .
ಅತ್ರ್ಯನ್ವವಾಯಾನ್ವಯವಿದ್ವದಗ್ರ್ಯೈಃ ಸುಸ್ವಧ್ವರೈರಧ್ವರವೇದಿದೀಪ್ರೈಃ .. 9..
ಶ್ರೀವಾದಿಹಂಸಾಂಬುದಸೂರಿವರ್ಯ ವಂಶಾವತಂಸೈಃ ಕಿಲ ವಿಪ್ರವರ್ಯೈಃ .
ಶ್ರೀಶ್ರೀನಿವಾಸಾಧ್ವರಿಭಿಃ ಪ್ರತಿಷ್ಠಾಂ ಪ್ರಾಪ್ತೋಽಗ್ರಹಾರೋಹ್ಯರಶಾಣಿಪಾಲೈ .. 10..
ಪ್ರತಿಷ್ಠಿತಸ್ತ್ವಂ ನಿಜಭೂಮ್ನಿ ನಿತ್ಯಂ ಪ್ರತಿಷ್ಠಿತಸ್ತ್ವಂ ಪರಮಾಗ್ರಹಾರೇ .

ಪುನಃ ಪ್ರತಿಷ್ಠಾ ಭವತಃ ಪ್ರಶಸ್ಯಾ ಚಿರಾಯ ನಾರಾಯಣ !ಸನ್ನಿಧತ್ಸ್ವ .. 11..

ಯಮಪ್ಪಯಂ ಪ್ರಾಹ್ವಯತಿಸ್ಮ ಹೃಷ್ಟೋ ವರಪ್ರದೋ ವಾರಣಶೈಲಮೂರ್ಧ್ನಿ .

ದೇವಾಧಿರಾಜೋಽಪ್ಪಯದೀಕ್ಷಿತೋಽಸೌ ಕೂಟಸ್ಥ ಏವಾಭವದತ್ರಿಗೋತ್ರೇ .. 12..

ಕಲ್ಯಾಣಕುಲ್ಯಾ ಕಮನೀಯಯೂಪಃ ಕಾರ್ಶ್ಯಂ ಕುತಃ ಪ್ರಾಪ ನ ವೇದ್ಮಿ ತತ್ತ್ವಂ .

ಕ್ಷಮಸ್ವ ಸರ್ವಾನಪರಾಧವರ್ಗಾನ್ಋದ್ಧ್ಯೈ ಸಮೀಕ್ಷಸ್ವ ಸುಧಾಕಟಾಕ್ಷಾತ್ .. 13..

ಕಲ್ಯಾಣಕುಲ್ಯಾಮೃತವಾಹಿನೀ ಸ್ತಾತ್ ಯೂಪಃ ಸಮುಚ್ಛ್ರಾಯಮುಪೈತು ಭೂಯಃ
.

ತ್ವದೀಯಧಾಮೋಜ್ಜ್ವಲತಾಮುಪೇಯಾತ್ಆರಾಧನಂ ತೇ ನವತಾಂ ಪ್ರದದ್ಯಾತ್ ..

14..

ಕಾಂಚೀಘಟಾಂಬ್ವಿತ್ಯಭಿಧಾನಭಾಜಃ ಶ್ರೀವೇಂಕಟಾಚಾರ್ಯಮುಖಾಃ ಕವೀಂದ್ರಾಃ .
ಯತ್ಸನ್ನಿಧಾನಾತ್ ಅತುಲಾಂ ಪ್ರತಿಷ್ಠಾಂ ಸಂಪ್ರಾಪ್ಯ ನಾರಾಯಣ ಸಂವಿಭಾಸಿ .. 15..

ದಭ್ರೇತರೇ ಧಾಮನಿ ವರ್ಧಮಾನೋ ದಭ್ರಂ ಪರಂ ಧಾಮ ಸಮಾಶ್ರಿತೋಽಸಿ .

ಅದಭ್ರದೃಷ್ಟ್ಯಾ ಸ್ವಯಮೇಧಮಾನಃ ಭದ್ರಾಣಿ ನಾರಾಯಣ ಸಂವಿಧೇಯಾಃ .. 16..
ವಿಧಿಪ್ರಣೀತೇ ಸುಭಗೇಽಶ್ವಮೇಧೇ ಸಮುದ್ಭವನ್ ಶ್ಯಾಮಲಹವ್ಯವಾಹಃ .
ಅಸ್ತೋಕಭೋಗ್ಯಾಧ್ವರಹವ್ಯಭೋಕ್ತಾ ನಯತ್ಯಹೋ ತಾನ್ ಸ್ವಪುರಂ ಸ್ಮ ದೇವಃ ..

17..

ಕಲಿಃ ಪ್ರದುಷ್ಟಃ ಕವಯೋಽಪಿ ನಷ್ಟಾಃ ಕಲ್ಯಾಣಕುಲ್ಯಾಪ್ಯಮೃತೇನ ಹೀನಾ .

ಜಾತಾಶ್ಚ ದೂರೇ ಸುಖಜೀವಿಕಾಯೈ ಪರಂತು ನಾರಾಯಣ ಸುಸ್ಥಿರೋಽಸಿ .. 18..

ಪೂತೋಽಗ್ರಹಾರೋ ಮಖಜಾಲಕೃತ್ಯಾ ಪೂತಾ ಸ್ಥಲೀ ಸತ್ಪದರೇಣುಪೂರ್ಣಾ .

ಪೂತಾ ವಯಂ ಗ್ರಾಮಸುನಾಮಧೃತ್ಯಾ ವಸೇಮ ನಾರಾಯಣ ತೇ ಕಟಾಕ್ಷೈಃ .. 19..

